
Behin batean, egiaz, ez oso 

aspaldi, Lurra oso gaixo 

esnatu zen.

Egunetik egunera gero eta 

okerrago zegoen, eta, hala, 

medikuarenera joatea erabaki 

zuen.

«Zein da ba zure problema?», 

galdetu zion sendagileak Lurrak eseri 

bitartean.

«Tira, bolada bat daramat gaixo 

antzera», erantzun zion Lurrak.

«Batzuetan patata erre bat bezain 

bero sentitzen naiz, eta arnasa 

hartu ezinik nabil».

«Ez dut gogoan noiz egin nuen irri 

azkenengoz, eta, egia esan, nahiko 

kezkatuta nago».

«Bai, aurpegian nabari zaizu. Ikus 

dezagun zer duzun», esan zion 

doktoreak. 

Tenperatura hartu zion lehenik Lurrari.

«Hara!», esan zuen sendagileak.

Arnasa ere aztertu zion.

«Hara!», esan zuen berriz.

Arretan handiz, zirriborro bat egin zuen paper zati batean. 

«Honako hauxe hartuko duzu lau astez. Zorrotza izan behar duzu». 

Azkenik, odolaren presioa neurtu zion. 

«Ene. Ez zaude batere ongi. 

Batere-batere ez», xuxurlatu zion.

Lurrak papera hartu eta ongi aztertu zuen. 

«Eskerrik asko, baina ez dut ulertzen. 

Zer jarri duzu?»

«Atsedena», erantzun 

zion medikuak latz. «Lau astez, 

gutxienez, atseden hartu beharko duzu».

Irri egiteko tentazioa izan zuen, erabat zentzugabea baitzen medikuak 

agindutakoa. Sendagileak, ordea, ez zuen brometan aritzearen trazarik, 

eta Lurrak ez zuen zakarra izan nahi. 

Honela esan zion azkenean: «Hori ezinezkoa 

da. Ezin dut horrelakorik egin. Denek 

behar naute.»

«Are arrazoi handiagoa atseden har dezazun», 

esan zion medikuak.

Etsiturik, Lurrak 

medikuaren oharra pikutara 

bidali zuen. Atsedena behar 

zuen arren, ez zuen ulertzen 

nola egingo zuen. Gizakiek 

Lurra behar zuten!

gee doktorea

